
᭑᭐

ᬦᭂᬕ᭄ᬢᭂᬕᬂᬰ᭄ᬭᬶᬲᬤᬦᬵ᭞ᬤᬶᬦᬵᬦ᭄ᬳᬶᬧᬸᬦ᭄ᬫᬗ᭄ᬓᬶᬦ᭄ᬳᬸᬗ᭄ᬕᬸᬄ᭞ᬭᬶᬂᬲᬧ᭄ᬢᬵᬯᬭᬵᬯ᭄ᬭᬲ᭄ᬧᬢ᭄ᬬ᭞ᬧᬦ᭄ᬥᬯᬭᬦᬾᬳᬸᬫᬦᬶᬲ᭄᭞ᬤᬸᬗ᭄ᬕᬸᬮᬦ᭄ᬭᬶᬂᬳᬸᬓᬸᬦ᭄ᬳᬶᬧᬸᬦ᭄᭞ᬢᬶᬢᬶᬢᬗ᭄ᬕᬮ᭄᭞ᬧᬶᬂᬢᬶᬕᬵᬯ᭄ᬮᬲ᭄ᬦᭂᬫᬸᬯᬂ᭚ᬰᬰᬶᬄᬜᬦ᭄ᬰᬾᬲᬤ᭄ᬥᬵ

ᬚᬢᬷ᭞ᬰ᭄ᬭᬶᬢᬸᬫ᭄ᬧᬸᬓ᭄ᬤᬸᬓ᭄ᬧᬸᬦᬶᬓᬵ᭞ᬗᬯᬶᬢᬶᬦ᭄ᬫᬗ᭄ᬓᬶᬦ᭄ᬫᬦᬫ᭄ᬩᬢ᭄᭞ᬗᬃᬬ᭄ᬬᬵᬦᬶᬦ᭄ᬲᬳᬸᬧᬵᬘᬭᬵ᭞ᬲᬮ᭄ᬯᬶᬃᬲᬲᬗᬦᬦ᭄ᬲᬸᬘᬶ᭞ᬲᬤᬕᬶᬂᬲᬚᬶᬦᬾᬓᬢᬹᬃ᭞ᬓᬧᬬᬚ᭄ᬜᬦ᭄᭞ᬦᬾᬫᬸᬗ᭄ᬕᬸᬄᬓᬲᬗ᭄ᬕᬃᬢᬯ᭄ᬯᬂ᭚ᬲᬳᬷᬭᬫ᭄ᬬᬵ

ᬲᬂᬫᬗᬶᬭᬶᬂ᭞ᬲᬤᬶᬦᬵᬧᬋᬓ᭄ᬓᬕ᭄ᬭᬶᬬᬵ᭞ᬫᬗᬬᬄᬓᬲᬸᬘᬶᬲᬫ᭄ᬧᬸᬦ᭄᭞ᬲᬳᬵᬲᬤᬶᬦᬵᬫᬧ᭄ᬦᬶᬗᬦ᭄᭞ᬗᭂᬦᬶᬗᬂᬓᬳ᭄ᬬᬸᬦ᭄ᬗᬱ᭄ᬝᬶᬢᬶ᭞ᬫᬗᬲ᭄ᬢᬶᬢᬶᬬᬂᬮᬮᬸᬯᬸᬃ᭞ᬫᬗ᭄ᬤᬵᬲᬶᬤ᭄ᬥᬵ᭞ᬫᬫᬗ᭄ᬕᬶᬄᬮᬸᬗ᭄ᬕᬸᬄᬳᬸᬢ᭄ᬢᬫᬵ᭚ᬲᬳᬵ

ᬗᬢᬹᬭᬂᬲᬸᬚᬢᬶ᭞ᬓᬧᬸᬭᬵᬫᬶᬯᬄᬓᬫ᭄ᬭᬚᬦ᭄᭞ᬜᬢᬶᬬᬂᬗᬯᬶᬢ᭄ᬫᬦᬫ᭄ᬩᬸᬢ᭄᭞ᬩ᭄ᬭᬢᬵᬜᬸᬘᬶᬬᬂᬢ᭄ᬭᬶᬓᬬᬵ᭞ᬫᬫᬹᬃᬡ᭄ᬦᬵᬲᬤ᭄ᬭᬧᬸᬫᬗ᭄ᬓᬶᬦ᭄᭞ᬢᬢ᭄ᬗᭂᬃᬚᬕᬢ᭄ᬯᬸᬲ᭄ᬓᬢᬹᬃ᭞ᬫᬓᬵᬲᬸᬦ᭄ᬤᬃ᭞ᬲᬶᬦ᭄ᬤᬭᬷᬲᬫ᭄ᬧᬸᬦ᭄ᬫᬸᬗ᭄ᬕᬳᬂ

᭚ᬰ᭄ᬯᬭᬦ᭄ᬓ᭄ᬢᬸᬗᬦᬾᬢᬭᬶᬓ᭄᭞ᬲ᭄ᬫᭂᬂᬫᬰ᭄ᬯᬭᬵᬫᬗᭀᬗ᭄ᬖᬂ᭞ᬘᬘᬶᬭᬾᬦᭀᬯᬸᬦᬶᬓᬵᬓᬢᬹᬃ᭞ᬢᬮᬸᬓ᭄ᬢᬓ᭄ᬫᬦ᭄ᬢᬶᬕᬂᬳᬯᬓ᭄᭞ᬧᬕᭂᬄᬦᬢᬓ᭄ᬦᬸᬦᬲ᭄ᬩᬸᬓ᭄ᬢᬶ᭞ᬧᬸᬦᬶᬓᬵᬫᬗ᭄ᬕᬾᬲᬲᬸᬮᬸᬄ᭞ᬢᬢᬶᬗ᭄ᬓᬳᬦ᭄᭞ᬳᬦᬓ᭄

ᬗ᭄ᬭᬜ᭄ᬚᬶᬂᬓᬧᬜᬸᬘ᭄ᬬᬦ᭄᭚ᬓᬮᬵᬤᬶᬦᬵᬩᬸᬤ᭄ᬥᬫᬦᬶᬲ᭄᭞ᬳᬸᬓᬸᬦ᭄ᬜᬦᬾᬫᬥᬗ᭄ᬲᬶᬬᬵ᭞ᬢᬗ᭄ᬕᬮ᭄ᬜᬧᬶᬂᬢᬶᬕᬵᬦᬸᬚᬸ᭞ᬳᬗ᭄ᬕᬾᬤᬶᬦᬵᬧᬫᬶᬦᭂᬳᬦ᭄᭞ᬫᬫᬶᬦᭂᬄᬍᬫ᭄ᬩᬸᬫᬃᬕ᭄ᬕᬶᬦᬶᬦ᭄᭞ᬫᬱ᭄ᬝᬶᬦᬵᬭᬶᬱ᭄ᬬᬵᬤᬸᬫᬸᬦ᭄᭞ᬫ᭄ᬯᬂ

ᬧᬶᬬᭂᬳᬦ᭄᭞ᬲᬸᬲᬸᬦᬾᬧᬥᬧᬱ᭄ᬝᬶᬓᬵ᭚ᬲᬂᬫᬓᬃᬬ᭄ᬬᬵᬲᬋᬱᬫᬶ᭞ᬫᬲᬶᬲᬶᬕ᭄ᬫᬫ᭄ᬩᬄᬫᬧ᭄ᬦᬶᬗᬦ᭄᭞ᬲ᭄ᬫᭂᬂᬓᬲᬸᬘᬶᬳᬸᬫᬲᬸᬓ᭄᭞ᬧᬘᬂᬗᬬᬄᬧᬫᬶᬦᭂᬳᬦ᭄᭞ᬧᬘᬂᬚᬚᬢᭀᬦᬶᬂᬲᬚᬶ᭞ᬗᬃᬬ᭄ᬬᬦᬶᬦ᭄ᬫᬶᬜᬓ᭄ᬧᬳᬬᬸ

᭞ᬲᬳᬵᬢᬹᬭᬦ᭄᭞ᬧᬚᬢᬶᬓᬃᬬ᭄ᬬᬵᬫᬶᬦᭂᬳᬂ᭚ᬤᬦᬵᬧᬸᬦ᭄ᬬᬵᬫᬦᬸᬮᬸᬭᬶᬦ᭄᭞ᬲᬳᬵᬲᬚᬶᬦᬾᬓᬧᬸᬭᬵ᭞ᬓᬫ᭄ᬭᬚᬦ᭄ᬲᬫ᭄ᬧᬸᬜ᭄ᬘᬸᬫᬸᬓᬸᬄ᭞ᬧᬸᬦ᭄ᬬᬵᬭᬶᬂᬲᬸᬮᬶᬗ᭄ᬕᬶᬄᬤᬢᬂ᭞ᬭᬯᬸᬄᬳᬶᬤᬵᬫᬶᬤᬭᬵᬳᬶᬦ᭄᭞

